
Misapeti’

I’a:yaw, yo mamang ho”*, micodad ho”™ kako i mamangay picodadan, o
manina’ay ako a pisapeti’ no i niyaro’ay i, kamayen ho”, caay ho™ kamatiya
no aniniay a kikayen ko pisapeti’.

O pisapeti’an han no Fata’an, nika o pipanayan han no roma” a
finacadan. I pisapeti’an a romi’ad, o kaacangan no maomahay, ira 1 omah a
maemin ko finawlan, o wawa” to a ca:cay ko i loma’ay.

I pisapeti’an, mapapaliaw ko finawlan. Cecay a romi’ad i, itira i omah
no cecay a cipalaay. To cila” sato a romi’ad, i roma to a omah no
paliw, raroco:k han no i niyaro’ay a mapapaliw, tangasa” i kaleponan to
pipanay to omah no i niyaro’ay.

Misapeti’ sato ko finawlan, sa’ayaway 1, o
miritritay, safalofaloden nangra ko niritritan a panay a telien i sera”; do”do”
1, 0 misapeti’ay, ringeren nangra to wa’ay ko ki-kay ta itira i ki-kay a
mitihtih a mikera” to panay i masahakoay a pitelian. Matomes to koya
pitelian i, paroen nangra i pawti”™ koya panay. Nanoya sato, tayra sato ko
kapah, tamorongen nangra i kelakela’ a paliding. Matira ko

demak, saka awaay ko ngaliwngiw no matayalay, matiya o

cecayay a laloma’an cangra.

| taterongan no pisapeti i, ira ko pi-pa-tyam-sim, o pipataheka” no
ciomahay to matayalay. Itini i pipa-tyam-sim-an i, pahanhan ho” ko
matayalay, miraod a maemin ko matayalay halo wawa” a mikihatiya a
komaen. Oya i loma’ay a wawa i, tayra i pala® a komaen to tyam-sim.
Olahay saan ko komaenay; sacitaheka” sa i, ira ko hakhak, ira ko titi®
no ’ayam; tomatira ira ko walay, o tatokem, o toron. Tada kaeso’ ko kaen i
palapalaan.

Matira ko demak no malapaliway no niyaro’ i pisapeti’an, o nga’ayay a
pinangan no Pangcah madadama”, mapapadang, macacorok to tayal. O
cecay no sakarikec no niyaro’ a mato laloma’an. Onini ko kakahemekan no
tamdamdaw i titaanan o Pangcah a finacadan. Orasaka o halipalada’ay ko
Pangcah a finacadan han no roma” a finacadan kita. Mahe:rek to a maemin
ko tatayalen no niyaro’, pado”do” sato i, 0 ilisin to no niyaro’ a maacang.
Miaray to pipalemed no pa’oripay a Wama 1 kakarayan. Matini ko pinangan

no mita o pangcah a finacadan iti:ya ho”.

